
GOUVÈNÈ HOCHUL ANONSE FINISMAN SINIFIKATIF PWOJÈ AMELYORASYON 
ENFRASTRIKTI KI KOUTE 84.2 MILYON DOLA SOU THRUWAY LA NAN KONTE 

ONONDAGA  
  

Pwojè a enkli rekonstriksyon pave, ranplasman ak reparasyon pon  
  

Plizyè modènizasyon sekirite ki enkli akotman ki pi laj, nouvo ray gid, nouvo 
siyalizasyon ak band  

  
  

Gouvènè Kathy Hochul te anonse jodi a finisman sinifikatif yon pwojè amelyorasyon 
enfrastrikti ki koute 84.2 milyon dola sou yon seksyon Thruway (I-90) nan Konte 
Onondaga. Pwojè a te kòmanse an 2022 epi li te enkli rekonstriksyon sifas sou yon 
seksyon uit kilomèt nan I-90 la, rekonstriksyon ranp lan, reparasyon de pon ak 
ranplasman yon pon. Travay oksilyè yo pwograme pou fini nan prentan 2024.  
  
"Thruway la se yon koridò vital pou vwayaj ak komès nan New York Santral, epi 

envestisman sa yo enpòtan anpil pou sekirize yon wout ki pi an sekirite pou tout 

Nouyòkè yo", Gouvènè Hochul te deklare. "Eta New York pral kontinye revitalize 

enfrastrikti li yo pou bay otomobilis yo ak machin komèsyal yo yon wout fyab pou 

jenerasyon k ap vini yo".  

  

"Sa a se te yon pwojè enpòtan ki pral bay 35,000 veyikil k ap vwayaje sou twonson sa a 
chak jou yon eksperyans vwayaj amelyore", Direktè Egzekitif Enterimè Otorite 
Thruway la, Frank G. Hoare, te deklare, "Pwojè tankou sa a adrese enfrastrikti ki aje 
epi kenbe Thruway kòm youn nan otowout ki pi an sekirite nan nasyon an."  
  
Yo rekonstwi apeprè uit kilomèt Thruway nan toude direksyon ant lwès exit 37 
(Syracuse - Liverpool - Electronics Parkway) rive nan sòti 39 (Syracuse - Fulton - I-690 - 
NY Route 690). Ranp sòti 39 (Syracuse - Fulton - I-690 - NY Route 690) la te rekonstui, 
epi reparasyon sifas yo ap konplete nan sòti 38 (Syracuse - Liverpool - County Route 
57).  
  

Pwojè a te enkli tou reparasyon pon Parkway Onondaga a sou I-90 (bòn kilometrik 
287.11) ak pon Onondaga Lake Outlet bridge sou I-90 (bòn kilometrik 287.25), ansanm 
ak ranplasman pon CSX Railroad sou I-90 (bòn kilometrik 288.13).  

Amelyorasyon sekirite yo enkli akotman ki pi laj, nouvo ray gid, nouvo siyalizasyon, liy 
refleksyon pou plis sekirite, amelyorasyon drenaj ak enstalasyon kloti nèj natirèl pou 
anpeche nèj soufle sou otowout la.  
  
Yo te bay Harrison & Burrowes Bridge Constructors, Inc. nan Glenmont, NY kontra a.  
  

Bidjè 2023 otorite a ke yo te apwouve a envesti yon total 413 milyon dola pou sipòte 
Pwogram Kapital li a, ki pwograme pou envesti 1.9 milya dola nan pwojè kapital jiska 
2027. An 2022, otomobilis yo te fè plis pase 376 milyon vwayaj epi yo te kondwi 12 
milya kilomèt sou sistèm Thruway la.  
  

Pou enfòmasyon ki ajou sou sikilasyon yo, nou ankouraje otomobilis yo telechaje 
aplikasyon mobil Otorite Thruway la ki disponib pou telechaje gratis sou aparèy iPhone 
ak Android yo. Aplikasyon an bay otomobilis yo aksè dirèk nan tan reyèl ak asistans 
pou navigasyon pandan yo sou wout.  
  
Vwayajè yo ka vizite tou Kat Vwayajè entèraktif Otorite Thruway la pou mizajou sou 
sikilasyon an tan reyèl epi enskri sou TRANSalerts pou enfòmasyon sou sikilasyon.  
  

Senatè Rachel May te deklare, "Li enteresan pou nou wè rezilta envestisman enpòtan 
nou te fè nan pwojè enfrastrikti nan eta nou an. Avèk finisman plis pase 80 milyon dola 
nan amelyorasyon Thruway ak repararasyon pon, Nouyòkè Santral yo ka gen konfyans 
I-90 la se yon wout ki an sekirite epi ki fyab pou yo vwayaje. Pwojè sa yo enpòtan anpil 
pou ekonomi nou an, komodite, ak aksè rapid nan lokal yo atravè rejyon an. Mèsi 
Gouvènè Hochul, Majorite Sena a, ak Otorite Thruway Eta New York (New York State 
Thruway Authority) pou amelyorasyon ki nesesè anpil wout ak pon yo nan zòn nou an."  
  
Senatè John W. Mannion te deklare, "Envestisman 84.2 milyon dola sa a nan 
enfrastrikti nou an se yon gwo etap pou pi devan pou amelyore sekirite ak fyabilite 
Thruway la nan Konte Onondaga. Wout, pon, ak amelyorasyon sekirite yo rekonstwi yo 
pral fè yon diferans reyèl pou plizyè milye otomobilis k ap vwayaje sou otowout sa a 
chak jou. Mwen bat bravo pou Gouvènè Hochul ak Otorite Thruway pou angajman yo 
ak patenarya yo nan amelyore enfrastrikti nou yo ak pou fè Eta New York vin yon pi bon 
kote pou viv, travay, ak vwayaje."  

  
Manm Asanble William Magnarelli te deklare, "Envesti nan Thruway nou an ranfòse 
angajman Eta New York pou pwoteje ak amelyore enfrastrikti nou an nan tout eta a, 
kidonk sa k ap ranfòse devlopman ekonomik ak kalite lavi nou. Amelyorasyon ak 
renovasyon sekirite nan Konte Onondaga pral benefisye alafwa rezidan yo ak moun ki 
vizite zòn nan."  
  
Manm Asanble Pamela Hunter te deklare, "Finisman amelyorasyon siyifikatif sou I-90 
asire ke y ap amelyore sekirite chofè yo ak kondisyon vwayaj an jeneral. Nan yon 
moman kote enfrastrikti degrade yo te vin yon prewokipasyon nan tout peyi a, mwen 
kontan travay avèk Otorite Thruway NYS la ak Gouvènè Hochul pou mete ajou ak 

renovae koridò enpòtan nou yo yon fason pwo-aktif. Karakteristik sekirite amelyore yo 
pral siman anpeche aksidan epi sove anpil lavi."  
  
  

###  

